
哭延孫

作者：元好問　金朝

本作品收錄於《元遺山集》

兒生去年冬，閭里日相慶。

今年迫周晬，疹痘俱已竟。

斕斑綴錦衫，未與玉雪稱。

宅相望此孫，惜愛均氣命。

一宵誰奪去？遽有亡辜橫。

情鐘未難忘，力挽將安勝！

憶昔點妝初，季女抱臨鏡。

灼灼芙蓉花，淡與清波映。

霜風入芳渚，瘦綠余荷柄。

嬌紅耿在眼，百喚不一應。

寂寞空鏡前，老眼淚如迸。

哭延孫

此金朝作品在全世界都属于公有领域，因为作者逝世已经超过100年，且作品于1931年1

月1日之前出版。

